
Gaɽe Rǝmwa 
ranacǝnde ŋere egeɽa 
egalo lomanǝŋ?  Ŋen 
ŋafo ŋaɽǝṯau!  Isak na 
Rifga ŋen ŋero ŋǝɽǝjan 
lënŋulu lafo laŋǝranano 
kañ.  Ŋenŋanṯa Rǝmwa 
ralǝnaca eŋor yeɽǝjan.



Ñere ñakerđaiđo 
lǝŋgen egare Rifga.  
Iliga gënŋu geɽǝđo 
Rǝmwa, Rǝmwa 
rëiṯǝma ṯa lǝđia 
lǝɽǝjan liđi alǝɽeṯe 
ŋǝɽwa igëmcu 
gǝɽǝjan-na iđia igi 
gǝta giđi aŋoɽreṯe 
gǝmǝñaṯo orba 
goɽra.  Eŋen iŋi ŋǝfo 
ŋere iŋi ŋǝɽǝnda 
ŋoɽra eŋen. Orn 
nḏuru̱ alo ñere ñiđi 
nǝñǝlǝŋǝni.



Ñere iñi ñarëđǝnu ñafo ñero ñǝɽǝwaṯia. Ummia igi 
goɽra, Isu, gafo giɽiaŋǝno gopo walla nano, na 
gënŋu giđi nǝŋoɽreṯe na nǝŋǝɽeṯe eđa gǝɽo apwo. 
Yagob gafo gamǝtiaŋǝno na gafo gëbǝđia 
ŋǝmëɽria egeɽa.  Apa Isak nǝŋubwiṯi Isuga 
tǝtǝl. Na Rifga nǝŋǝnubwiṯi Yagobga.



Lomanǝŋ, Isu gafo gacoña.  Na nǝŋëiṯi Yagob ṯa, 
“Naceñen acǝba.”  Yagob nǝŋǝmeɽǝđe nǝŋǝmëiṯi ṯa, 
“Iliđǝṯǝñe đǝɽia nda egeɽa đǝlaɽǝŋa.”  Isu nǝŋerṯe gǝbǝɽǝca 

ŋeniano iŋi Rǝmwa rǝlwaɽo
eŋen ŋǝŋere

ŋǝɽǝnda.  Gënŋu
giṯu Yagob ŋen

ŋarno iŋi gonaṯa.
Điñiđi Yagob giđi 
aŋǝɽeṯe nda egeɽa

ndǝ eṯen gayo. 



Rǝmwa ralwëɽǝṯu Isak lomanǝŋ ulǝŋgi ṯa.  “Igënǝñi egaɽo 
Rǝmwa irri reṯalo Ibrayim.  Igënǝñi lǝgafo.  Igiđi yëbuŋǝṯi 
đǝlǝŋe đǝlaɽǝŋa.”  Na garno Isak gǝfo gëbuŋǝṯia Rǝmwa, 

orn Isu iđia gǝlëɽǝŋu gamaiđo liji lǝɽǝjan eleđa
lǝɽo Eđiyin, leđa ildi lǝfo lǝber lǝbǝɽǝca ŋeniano

ŋǝ Rǝmwa. 



Isak giđi nǝŋǝɽeṯe uṯëɽi. “Na gënŋu 
nǝŋëiṯi Isu ṯa,” Mbu ŋañiṯia eđe 
yemajǝn, “oro ŋela iŋëbuŋǝṯi”.  
Đëbuŋǝṯia đen iđi đafo đafo alǝsoŋ 
apa gafo gayëbuŋǝṯia iđia igi gǝɽǝnda. 
Isu nǝŋǝmǝñe taltal nǝgëtu gǝbǝṯa 
eŋapwo.  Orn Rifga gafo gondǝjiṯia.  
Gënŋu gafo gonaṯa ṯa Yagob gënŋu 
aŋëbuŋǝnṯi.



Rifga nǝŋǝṯoɽaṯe ŋen.  Na 
taltal gënŋu nǝŋiđi đǝsa 
iđi Isak gǝbwaña, na 
Yagob nǝŋëcini ndrenia 
nano ini n-Isu, na nǝŋërini 
đǝrna đǝŋǝmǝna ndrǝŋ na 
egǝtam.  Isak gafo gaber 
gǝsëiđia ŋopia.  Aŋgace ṯa 
lënŋulu lëmiđia ŋađǝna. 



Yagob nǝŋëbǝṯia Isak 
acǝba.  Isak nǝŋaṯa,  
“Agaɽwata garno Yagob, 
orn rǝŋ rǝlaɽǝŋa rarno 
r-Isu.”  Ndǝ gënŋu gǝso 
acǝba đǝge, Isak nǝŋëbuŋǝṯi 
iđia igi gođǝñǝṯǝma alo 
nëñua.



Na iliga lǝtëfr ŋen Yagob 
gǝbǝɽo, Isu nǝŋeṯa Isak 
nano, na nǝŋaṯa,  “Sëcu 
acǝba gëni ëli gǝlaɽǝŋa!”  
Isak nǝŋǝlǝŋeṯe ṯa giđinu 
ŋađǝna.  Na gënŋu 
nǝŋǝlwaɽe pǝlelo nǝŋaṯa,  
“Egaber egǝɽǝwađaṯia ṯa 
imǝlëđi đëbuŋǝṯia alo.”  Isu 
nǝŋunḏǝjëini đǝcianǝđano 
egare gǝlëɽǝŋu.  Na gënŋu 

nǝŋëɽi ŋen ṯa aŋǝɽǝñe 
Yagob.



Rifga nǝŋǝnne ŋen iŋi Isu gǝlwaɽo.  
Nǝŋǝlwëɽǝṯi Yagob ṯa, “Mbu 
egeɽa guđaralo, ŋaɽaŋe tu na oralo 
aŋajǝbëini eŋen iŋi agiṯǝma.”  Isak 
nǝŋëŋǝnṯi ŋen ṯa Yagob aŋǝɽe 
aŋǝfafǝldi ŋere aŋǝme eđǝlǝŋe 
đuđaren.  Nǝṯia Yagob nǝŋǝtođe 
nǝgëtu gǝbǝla.



Ulǝŋgi gakǝl, Yagob 
gađuru ṯa aŋǝndre 

na nǝŋëɽǝcǝni lwandra ndalo 
nǝŋǝndre.  Aŋgace ṯa gënŋu 
gafo gafo gonto, na aŋgace 
ṯa gëtu gëđǝñialo.  Orn 
gënŋu gafo gero gǝfia 
gonto.  Rǝmwa 
raɽwëtiṯǝma 
igwil ŋen 
ŋoɽra kañ.



“IGËNƎÑI EGAⱤO RƎMWA RƎBAPANDA 
ƎLLAⱤƎŊA, IBRAYIM NA ISAK. IGËNƎÑI LƎGAFO.  

IGIĐI EŊANACE LƎBATE ILDI. LEĐALA LEⱤA 
GƎLAⱤƎŊA NEⱤA PREĐ NALO ELƎBATE NIĐI 
ANËBUŊƎNṮI” Iliga Rǝmwa rǝɽwato twaŋ, Yagob 

nǝŋǝtođe iŋuriđ.  Gënŋu nǝŋǝđǝñiṯi alo. 



Laban uđaren gǝlëɽǝŋu 
gëŋǝnṯǝma egeɽa.  Yagob 
ṯaŋǝbwaño Rayil ŋere ŋuđaren 
na nǝŋiṯi Laban ŋǝmëɽria nṯǝlia 
đenǝgǝɽǝjan ṯa aŋǝmame. 

Orn, ulǝŋgi igi 
gǝđǝma, Laban 
nǝŋiđi Yagob ŋađǝna.



Yagob nǝŋǝlwaɽe gǝciano nǝŋaṯa, “Aganŋa agiđiñe ŋađǝna. 
Ŋere iŋi Liya igi, gerṯa Rayil igi..”  Laban nǝŋaṯa.  “Ŋen 
ŋëpi, mo Rayilo com na ŋañiṯi ŋǝmëɽria nṯǝlia đenǝgǝɽǝjan 
tǝŋ.”  Yagob nǝŋëŋǝnṯi ŋen. Aŋgace 
điñiđi gëtu galǝŋǝđëinu eŋađǝna 
ŋǝlëɽǝŋu iŋi giṯu Isak na Isu.



Yagob galǝŋo ñere ñǝrrwa ređ 
nǝgonto. Na iliga nṯǝlia nǝbǝɽo 
nwaña gënŋu giđu ṯaŋonaṯa kañ 
ṯa gamama liji leɽa gǝlëɽǝŋu 
aloɽǝbaṯe alo Kanan.  Alo isi 
eṯenanda lafau.  Orn Isu igi 
gǝfo galfe ṯa aŋǝmaɽǝñe, gënŋu 
gëtu tu com.



Gaɽe ŋen ŋero ŋǝbǝɽaŋǝno?  
Lomanǝŋ Rǝmwa ralwëɽǝṯu 
Yagob ṯa goɽǝbǝđia.  Yagob 
nǝŋǝrarrëiđi leđa pređ leɽa 
gǝlëɽǝŋu đwalađa pređ na 
nǝŋǝtođe ṯa aŋoɽǝbaṯe 
tǝŋgen.



Rela ren irri rëtu 
raɽǝṯau.  Isu geṯo ṯa 
alopǝđaiđeldǝga elo 
eđađ gǝfo leđala 
ndređia marllon!  Orn 
gënŋu gero gǝnaca 
Yagob ŋen ŋǝcia.



Gënŋu galaldǝño ṯa aŋela 
alopǝđaiđe Yagobga elo eđađ 
na nǝŋela nǝŋǝmëndiano 
đubwađa đoɽra kañ.  Yagob 
na Isu lokoɽǝbaco ŋǝlǝŋǝnia 
eŋen tǝŋ, na Yagob nǝŋǝfeṯe 
irnuŋ gǝlëɽǝŋu iđëuṯaralo.



Yagob igi Gǝɽo Ađǝna

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Đǝtođalo 25-33

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

